
Hakika kusaidiana katika wema na uchaji Allaah na kushikamana watu wote 

na kamba ya Allaah ndio jambo lililokuja katika mfumo wa kundi au pote 

lililookoka. Mtume wa Allaah (Swalla Allaahu ´alayhi wa sallam) aliulizwa 

kuhusu wasifu wao ambapo akasema: 

"Ni wale wataofuata yale ninayofuata mimi na Maswahabah zangu." 

Katika "as-Swahiyh" ya al-Bukhaariy1 mlango juu ya kushikamana na Sunnah 

imekuja: 

"Hakutoacha kuwepo kipote katika Ummah wangu ni chenye kushinda 

mpaka ifike amri ya Allaah ilihali ni wenye kushinda." 

Mu´aawiyah2 amepokea ya kwamba amemsikia Mtume wa Allaah (Swalla 

Allaahu ´alayhi wa sallam) akisema: 

"Yule ambaye Allaah anamtakia kheri basi humpa ufahamu akaielewa dini. 

Mimi ni mgawaji ninatoa kwa ajili ya Allaah. Halitoacha jambo la Ummah 

huu kuwa ni lenye kunyooka mpaka Qiyaamah kisimame au mpaka amri 

ya Allaah ifike." 

Mtume wa Allaah (Swalla Allaahu ´alayhi wa sallam) na Maswahabah zake 

walikuwa wakifuata nini? Je, pote hili lipo? Ikiwa lipo, ni upi mfumo wake? 

Linapatikana wapi? Je, pote hili lina kiongozi anayeliongoza kwa Qur-aan na 

Sunnah kama ilivyothibiti katika Hadiyth ya Hudhayfah? Hadiyth hii tutaitaja 

hapo mbeleni kidogo -  Katika Hadiyth hiyo kumekuja: 

"Ikiwa kutakuwa hakuna mkusanyiko wala kiongozi basi jitenge na mapote 

yote hata kama utahitajia kuuma mashina ya mti mpaka mauti yakukute na 

wewe uko unafanya hivo." 

                                                           

1 (7311) 

2 (7412) 

Je, tumefika katika wakati huo na hali hiyo ambapo kila mmoja wetu 

anahitajia kuuma mashina ya mti mpaka yamfike mauti? 

Mfumo wa kundi lililookoka ni yale aliyokuwa akifuata Mtume wa Allaah 

(Swalla Allaahu ´alayhi wa sallam) na Maswahabah zake. Mfumo wake 

(Swalla Allaahu ´alayhi wa sallam) na Maswahabah zake ilikuwa ni 

kushikamana na yale yote yaliyokuja katika Qur-aan - haiingiliwi na batili 

mbele yake wala nyuma yake. Vilevile inatakiwa kushikamana na Sunnah 

ambayo ndio yenye kuiweka wazi na kuifasiri Qur-aan. Hakika Sunnah ndio 

Wahy wa pili. Amesema (Ta´ala): 

َ للَِاسِ مَا نُ زّلَ إلِيَْهِمْ وَلَعَلَهُمْ يَ تَ فَكَرُونَ  ّّ  وَأنَزلََْا إلِيَْكَ الذكّْرَ لتُِبَ 

"Tumekuteremshia Ukumbusho ili uwabainishie yaliyoteremshwa kwao na 
huenda wakapata kutafakari." (16:44) 

وََى   ْْ طِقُ عَنِ ا  إِنْ هُوَ إََِ وَحْيٌ يوُحَى    وَمَا يَ

"Na wala hatamki kwa matamanio yake. Hayo si chochote isipokuwa 
ni Wahy unaofunuliwa kwake." (53:03-04) 

Wao ni wenye kupita katika kumuamini Allaah ambaye ndiye mungu 

mwenye kuabudiwa. Hakuna mungu wala mola wa haki mwingine 

asiyekuwa Yeye. Ni wenye kumtekelezea aina zote za ´ibaadah, kuanzia 

katika ´Aqiydah, maneno na vitendo, sawa vya dhahiri na vilivyofichikana, 

wakimfanyia Yeye Mmoja Pekee. 

Wanaamini majina na sifa Zake kama jinsi Allaah alivyojisifia Mwenyewe 

katika Kitabu Chake na akamsifu Mtume Wake (Swalla Allaahu ´alayhi wa 

sallam) katika Sunnah zake Swahiyh. Wanafanya hivo pasi na kupotosha, 

kukanusha na kufasiri kimakosa. Bali wanathibitisha sifa hizo juu ya msingi 

wa maneno Yake (Ta´ala): 

 وَهُوَ السَمِيعُ الْبَصِيُ  ۖ   ليَْسَ كَمِثْلِهِ شَيْءٌ 

"Hakuna chochote kinachofanana Naye - Naye ni Mwenye kusikia, 

Mwenye kuona." (42:11) 

Vilevile wanahukumu kwa yale Allaah (´Azza wa Jall) aliyoteremsha katika 

Kitabu Chake na yale aliyoweka Mtume wa Allaah (Swalla Allaahu ´alayhi wa 

sallam) katika Sunnah zake. Amesema (Ta´ala): 

 َِّ َِدُوا ِِ أنَفُسِهِمْ حَرَجًا   ََ َُُ َ هُمْ  َُكّمُوكَ فِيمَا شَجَرَ بَ ي ْ   ََ ََ وَرَبّكَ ََ يُ ؤْمُِونَ حَ َْيْوَ وَيُسَلّمُوا َْسْلِيمًافَ ََ  ا 

"Basi Naapa kwa Mola wako, hawatoamini mpaka wakufanye wewe ni 
mwamuzi katika yale wanayozozana baina yao, kisha wasipate katika 
nyoyo zao karaha katika yale uliyohukumu na wajisalimishe kwa 
kujisalimisha kikamilifu." (04:65) 

Wanaamrisha mema na kukataza maovu kama ambavyo (Subhaanah) 

alimwambia Mtume Wake: 

ََ اللَ هِ  ِ سَبِيلِي أدَْعُو إِ َّ  وَسُبْحَانَ اللَ هِ وَمَا أنَاَ مِنَ  ۖ   عَلَى  بَصِيةٍَ أنَاَ وَمَنِ اَْ بَ عَنِ  ۖ   َُلْ هَ  ذِ  الْمُشْركِِ

"Sema: “Hii ndio njia yangu: nalingania kwa Allaah juu ya baswiyrah ujuzi 
mimi na anayenifuata. Utakasifu ni wa Allaah! - nami si miongoni mwa 
washirikina." (12:108) 

َْْسََةِ  ِْْكْمَةِ وَالْمَوْعِظَةِ ا ََ  سَبِيلِ رَبّكَ باِ ِِ هِيَ أَحْسَنُ  ۖ   ادعُْ إِ مُ باِلَ ْْ نَ ضَلَ عَن سَبِيلِهِ  ۖ  وَجَادِ  وَهُوَ أَعْلَمُ باِلْمُهْتَدِينَ  ۖ   إِنَ رَبَكَ هُوَ أَعْلَمُ ِِ

"Waite watu katika njia ya Mola wako kwa hikmah na mawaidha mazuri na 
jadiliana nao kwa ambayo ni mazuri zaidi. Hakika Mola wako Yeye 
Anamjua zaidi aliyepotea njia Yake, Naye Anawajua zaidi walioongoka." 
(16:125) 

Kuamrisha mema na kukataza maovu kwa mujibu wa misingi miwili ilio 

katika Aayah mbili [zilizo hapo juu]: 

1- Elimu 

2- Hekima 

Kulingania katika mfumo huu ni jambo linawahusu waislamu wote. Kila 

mmoja anatakiwa kulingania kwa kiasi cha uwezo wake na katika upande 

unaomuhusu. Allaah haikalifishi nafsi yoyote zaidi ya vile inavyoweza. 

Amesema (Swalla Allaahu ´alayhi wa sallam) kama ilivyo katika "as-Swahiyh" 

ya Muslim3: 

"Yule mwenye kuona maovu katika nyinyi basi ayaondoshe kwa mkono 

wake, endapo hatoweza basi kwa kuzungumza, endapo hatoweza basi kwa 

moyo wake - na hiyo ni imani dhaifu kabisa." 

Kuondosha kwa mkono ni jambo linakuwa kwa mwenye madaraka. Ama 

kuhusu kuzungumza linamuhusu kila muislamu. Ikiwa hata hatoweza 

kuzungumza, basi ni lazima kwake achukie maovu haya kwa moyo wake.  

Inatakiwa kupigana Jihaad ili kueneza dini hii na kuwaokoa waja kwa 

kuwatoa katika kuwaabudu viumbe na kuwapeleka katika kumuabudu Mola 

wa viumbe. Mafunzo ya dini, matangamano na tabia zote njema mambo yako 

namna hii.  

Waumini ni wenye kuhurumiana kati yao na ni mfano wa mwili mmoja; pindi 

kiungo kimoja kinapatwa na maovu basi mwili mzima unashikwa na homa. 

Tabia ya Mtume wa Allaah (Swalla Allaahu ´alayhi wa sallam) ilikuwa ni Qur-

aan na vivyo hivyo ndivyo walivyokuwa Maswahabah zake (Radhiya Allaahu 

´anhum). Inatakiwa kupenda na kuchukia kwa mujibu wa Qur-aan na 

Sunnah. 

Huu ndio mfumo Maswahabah wa Mtume wa Allaah (Swalla Allaahu ´alayhi 

wa sallam). Vilevile ndio mfumo waliochukua pote lililookoka pindi Ummah 

huu ulipofarikiana katika mapote yale aliyoyaashiria Mtume wa Allaah 

(Swalla Allaahu ´alayhi wa sallam). Namaanisha yale yaliyokuja katika 

Hadiyth ya al-´Irbaadhw bin Saariyah (Radhiya Allaahu ´anh) pale aliposema: 

"Hakika yule atayeishi katika nyinyi basi atakuja kuona upotevu mwingi." 

Wakati wa kudhihiri tofauti hii ameuamrisha Ummah kushikamana na 

Sunnah zake na Sunnah za makhaliyfah wake waongofu baada yake. Vilevile 

amewaamrisha kuziuma [Sunnah hizo] kwa magego. Sambamba na hilo 

akawatahadharisha na Bid´ah na mambo ya kuzuliwa na akabainisha kuwa 

kila Bid´ah ni upotevu.  

                                                           

3 Muslim (01/69).  

Kundi hili linapatikana wapi na lina kiongozi anayeliongoza kwa Qur-aan na 

Sunnah? Kundi hili linafuata mfumo ambao nimetokea kuuashiria. Kundi hili 

linapatikana ulimwenguni kote. Halina mji maalum. Kuhusiana na sentesi ya 

pili ya swali kama lina kiongozi ambaye anaongoza kundi hilo kwa Qur-aan 

na Sunnah, tutakutajia Hadiyth ya Hudhayfah bin al-Yamaan ambayo 

tuliiashiria hapo nyuma. Baada ya kuitaja ndio tutajibu hili swali.  

al-Bukhaariy na Muslim wamepokea kupitia kwa Hudhaydah bin al-Yamaan 

(Radhiya Allaahu ´anh) ameleezea kuwa watu walikuwa wakimuuliza Mtume 

wa Allaah (Swalla Allaahu ´alayhi wa sallam) juu ya kheri ambapo mimi 

namuuliza juu ya shari kwa kuchelea nisije kutumbukia ndani yake. 

Nikasema: "Ee Mtume wa Allaah! Sisi tulikuwa katika Jaahiliyyah na shari 

ambapo Allaah akatuletea kheri hii. Je, baada ya kheri hii kuna shari?" 

Akasema: "Ndio." Nikasema: "Je, baada ya shari hiyo kuna kheri?" Akasema: 

"Ndio, na itakuwa na moshi." Nikasema: "Ni moshi gani huyo?" Akasema: "Ni 

watu wataofuata mwongozo usiokuwa wangu, kuna mambo utayatambua 

kutoka kwao na mengine utayapinga." Nikasema: "Je, baada ya kheri hiyo 

kuna shari?" Akasema: "Ndio, kutakuwa walinganizi wanaolingania [watu] 

katika milango ya Motoni. Mwenye kuwaitikia wanamtupa ndani." 

Nikamwambia: "Ee Mtume wa Allah! Tusifie nao." Akasema: "Ni watu 

wanatokamana na ngozi yetu na wanazungumza lugha kama yetu." 

Nikasema: "Unaniamrisha nini pindi nitapokutana na hilo?" Akasema: 

"Jilazimie na mkusanyiko wa waislamu na kiongozi wao." Nikasema: "Ikiwa 

hawana mkusanyiko wala kiongozi?" Akasema: "Jitenge na hayo mapote yote 

hata kama utahitajia kuuma mashina ya mti mpaka mauti yakukute na wewe 

uko katika hali hiyo." 

an-Nawawiy anasema pindi alipokuwa akiipambanua Hadiyth sentesi 

isemayo: "Kutakuwa walinganizi wanaolingania [watu] katika milango ya 

Motoni": 

"Wanachuoni wamesema kuwa hawa ni wale viongozi wenye kuwalingania 

watu katika Bid´ah au upotevu mwingine. Kwa mfano Khawaarij, 

Qaraamitwah na watu wa fitina. Katika Hadiyth hii kuna mafunzo ya 

kulazimiana na mkusanyiko na viongozi wa waislamu na uwajibu wa kuwatii 

hata kama watatenda madhambi na maasi."4 

Pote lililookoka alilosema Mtume wa Allaah (Swalla Allaahu ´alayhi wa 

sallam) na akawasifu ya kwamba ni wale wataofuata yale aliyokuwa akifuata 

yeye na Maswahabah zake ni Salaf-us-Swaalih na wale wenye kufuata 

uongofu wao. Amesema (Ta´ala): 

هُ  َنصَارِ وَالَذِينَ اَْ بَ عُوهُم بإِِحْسَانٍ رَضِيَ اللَ هُ عَ ْ َوَلُونَ مِنَ الْمُهَاجِريِنَ وَاْْ نَْ هَارُ وَالسَابقُِونَ اْْ ََْتَ هَا اْْ ََْريِ  مُْ جََاتٍ  َْ مْ وَرَضُوا عَْهُ وَأَعَدَ 
لِكَ الْفَوْزُ الْعَظِيمُ  ۖ   خَالِدِينَ فِيهَا أبََدًا  ذَ 

"Na wale waliotangulia awali miongoni mwa al-Muhaajiruun na al-
Answaar na wale waliowafuata kwa wema Allaah Ameridhika nao nao 
wameridhika Naye. Na Amewaandalia mabustani yapitayo chini yake mito, 
ni wenye kudumu humo milele - huko ndiko kufuzu kukuu." (09:100) 

Kundi hili lenye kufuata mfumo huu linapatikana dunia nzima, katika kila 
zama na mahala. Halikomeki katika mji pasi na mwingine, sehemu pasi na 
nyingine. Ni mkusanyiko wa waislamu wenye kufuata haki na uongofu. 
Mkusanyiko huu wakati mwingine unaweza kuwa na kiongozi mwenye 
kuungoza kwa Qur-aan na Sunnah. Wakati mwingine katika baadhi ya hali 
huenda usiwe na kiongozi na pindi kunapodhihiri fitina, kama ilivyo katika 
Hadiyth ya Hudhayfah.  

Lakini himdi zote zinamstahikia Allaah kuona ya kwamba mkusanyiko huu 

wenye kufuata mfumo huu upo na una kiongozi ambaye anauongoza kwa 

Qur-aan na Sunnah katika nchi hii. Tutayataja hayo baada ya kunukuu 

maneno ya Imaam Ismaa´iyl bin Muhammad al-Aswbahaaniy ili itubainikie 

kuwa mkusanyiko wa waislamu wenye kufuata yale aliyokuwemo Mtume wa 

Allaah (Swalla Allaahu ´alayhi wa sallam) na Maswahabah zake ni mmoja 

peke yake. Nao si wengine ni Salaf na wenye kufuata mfumo huu. Sio kipote 

(Hizb) kama tunavyosikia kutoka kwa baadhi ya ambao hawakuangalia 

mfumo na mwenendo wao. 

Kukipatikana mtu anayejinasibisha na mfumo wa Salaf halafu akafanya kosa - 

itambulike kuwa hawakukingwa na kukosea - kosa lake atanasibishiwa yeye 

na halinasibishiwi mfumo. Jengine ni kuwa haifai kuwakimbiza watu na haki 

                                                           

4 "Sharh Muslim" (12/237) ya an-Nawwiy.  

na khaswa vijana. Kuwakimbiza na mkusanyiko wa Salaf au mfumo wa Salaf 

ni tendo la jinai lililo kubwa juu ya Ummah wa Kiislamu. Huku ina maana ya 

kuwakata watu wa sasa na wahenga wao. Hii ni propaganda yenye kuenezwa 

na maadui wa Uislamu na wanaiga jambo hili wale ambao hawafikirii 

matokeo na natija yake. Nimetazama kwa juu juu kurasa za "Sharh  at-

Twahaawiyyah" na kuona kuwa mwandishi amekariri neno "Salaf" zaidi ya 

mara ishirini. Hii ni dalili yenye kuonesha kuwa mwandishi anajifakharisha 

kwa unasibisho huu. Miongoni mwa mambo yenye kupambanua mfumo wao 

ni kuwa wao wana uthabiti juu ya haki, kuendelea juu yake, 

kutoyumbayumba na wana umoja katika mambo ya ´Aqiydah na 

hawatofautiani kwayo. Haijalishi kitu iwe ni zama gani na sehemu ipi. Hili ni 

tofauti na mapote mengine ambayo yamejiwekea mfumo wao kutegemea akili 

yao. Imaam al-Aswbahaaniy anasema: 

"Dalili yenye kuonesha kuwa Ahl-ul-Hadiyth ndio Ahl-ul-Haqq ni kuwa lau 

utasoma vitabu vyao walivyoandika, kuanzia wa mwanzo mpaka wa mwisho 

wao, wa kale na walioko sasa, pamoja na kutofautiana kwa miji na zama zao 

na kuwa kwao mbali kwa mbali na kila mmoja wao kuishi mji wa mbali na 

mwingine, utaona wako kitu kimoja inapokuja katika kubainisha ´Aqiydah. 

Wanafuata mfumo mmoja ambao hawatofautiana kwao. Wana neno na 

upokezi mmoja juu ya hilo. Hutoona kwao tofauti wala kufarikiana katika 

jambo lolote ijapokuwa watu wachache... " 

Jambo lenye kutoa dalili juu ya ukweli wa maneno yake ni vile vitabu 

vilivyoandikwa na maimamu. Kwa mfano wafuatao: 

1- Imaam Ahmad bin Hanbal. 

2- al-Bukhaariy.  

2-  Muslim. 

3- at-Tirmidhiy. 

4- Ibn Maajah. 

5- Ibn Khuzaymah. 

6- Ibn Qutaybah. 



9 

www.firqatunnajia.com 

 

7- Ibn Mandah. 

8- al-Laalakaa´iy. 

Pamoja na kutofautiana kwa miji na zama zao lakini utakuta maneno yao ni 

mamoja. 

Kundi hili linapatikana pamoja na mfumo na kiongozi wake? Linapatikana 

katika nchi hii - Allaah akitaka. al-Bukhaariy na Muslim wamepokea katika 

"as-Swahiyh" zao: 

"Imani  itakusanyika  al-Madiynah kama inavyojikusanya nyoka kwenye 

shimo lake." 

Katika upokezi wa Muslim imekuja: 

"Itakusanyika katika misikiti miwili kama inavyojikusanya nyoka kwenye 

shimo lake."5 

 

                                                           

5 al-Bukhaariy (03/93) na Muslim (01/130).  


